
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
তাতে আমি খুবই তৃপ্তি পেয়েচি । সম্প্রতি কিছুকাল থেকে হয় তো দুই পক্ষেই সেই অব্যবহিত সম্বন্ধের ব্যাঘাত হয়েচে । তাতে মনে যে কঠিন দুঃখ পেয়েছি তার কারণ সাহিত্যিক নয়। এটা নিছক বন্ধুত্বের বেদনা। আপনার কাগজের ভিতর দিয়ে আমাদের পরস্পরের স্পর্শ ছিল সেটার মধ্যে কঠিন ব্যবধান পড়েচে । অন্যান্ত কারণের মধ্যে আর্থিক কারণটাই হয় তো সৰ্ব্বপ্রধান । তাই ইদানী, এই অর্থের সম্পর্কটাকে অস্বীকার করবার মৎলবই মনে মনে আঁটছিলুম। এখন বুঝতে পারচি সেটাতে ভুল বোঝাব সৃষ্টি হত । হয়ত কখনো না কখনো এমন কথার সৃষ্টি হতেও পারত যে, “সস্তার তিন অবস্থা।” একবার ভুল বোঝার দূষিত হাওয় সুরু হলে তার স্পর্শে সমস্তই বিকৃত হয় ।
যাই হোক প্রবাসী ও মডারন রিভিযুর তো দরোয়াজ বন্ধ । অর্থাৎ আপনার সঙ্গে আমার যে একটি অকৃত্রিম আত্মীয়সম্বন্ধ আছে সেটা প্রকাশ করবাব পথে দেয়াল উঠল । সবসুদ্ধ জড়িয়ে আবহাওয়াটা আমার পক্ষে এতই দুঃখজনক হয়েছে যে, আমার সাহিত্যিক জীবনের পরেই আমার ধিক্কার জন্মেছে । লেখার আনন্দ আজ একটা গুরুতর ব্যাঘাত পেয়েচে । শুধু তাই নয় এই সমস্ত ব্যাপারে আমাকে একটা খৰ্ব্বতার মধ্যে নামিয়েছে তাতে নিজের জন্তে বড়ই লজ্জা বোধ করি । কেউ জানে না, মুক্তির জন্তে আমার মনের মধ্যে কত বড় একটা উৎকণ্ঠা আছে । আমার সেই সাধনায় ব্যাঘাত হয় যখন এই সকল ব্যাপারে আমাকে নিজের দিকে সচেতন করে তোলে ।

		 এই পাতা শেষ সম্পাদিত হয়েছে ২২:৪১টার সময়, ৭ আগস্ট ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

